
Europako Parlamentuak babestu egin du
abeltegietan kaiolak kentzea

Europako  Parlamentuko  diputatuek  ebazpen  bat  onetsi  dute  Europar  Batasun  osoan
2027rako kaioletan hazteari uzteko.

Ebazpen horrek 2018an Batzordean erregistratu zen “End the cage age” herritarren legegintzako
ekimenari erantzuten dio. Ekimen horren bidez milioi bat sinadura baino gehiago bildu ziren 18
estatu kidetan;  izan ere,  une honetan herritarrek gero eta gehiago aztertzen dute abeltzaintza
intentsiboa eta EBri aldaketa gehiago egiteko eskatzen diote.

Testua gehiengoz onetsi zuen ganberak, eta testu horretan Batzordeari eskatzen zaio gara dezala
legeria bat kaiolak erabiltzeari apurka‑apurka uzteko. Prozesu horrek aldi iragankor bat izango du
eta ebaluazio zientifikoetan oinarritzen da.

Hainbat  estatu  kidetan  sistema  alternatiboak  aplikatzen  ari  dira,  arrakastaz,  baina  Europako
Parlamentuko  diputatuek  uste  dute  Europa  mailako  lege  bat  egin  behar  dela  ekoizle  guztiak
parekatzeko.

Kaiolak apurka-apurka kentzea eta hazkuntza-sistema berriak ezartzea espezieen
beharretara egokituta.
Epe iragankor bat ezartzea, ekoizleek beharrezkoak diren aholkularitza, prestakuntza
eta pizgarri ekonomikoak jaso ditzaten.
Inportatutako produktuentzat estandarrak parekatzea eta dauden merkataritza‑akordioak
berrikustea, produktu horiek Europar Batasuneko araudia bete dezaten, kaioletako
hazkuntza-sistema barne.
Debekatzea ahateak eta antzarak indarrez elikatzea foie-grasa ekoizteko.

Laburbilduz, testuaren helburua da, batetik, saihestea ekoizleak galtzea eta EBtik kanpoko beste
herrialde batzuetara joatea (animalien ongizate-estandar baxuagoak dituztenetara), eta, bestetik,
elikadura-politika zorrotzago baten aldeko apustua egitea, elikadura-sistema iraunkorrago
bateranzko trantsizioa babesteko.

Behien ongizatea hilketak irauten duen
bitartean 

EFSAk ebaluazio bat argitaratu berri du, behiek hilketak irauten duen bitartean duten
ongizatea aztertzeko. Ebaluazio horrek azterketa eta ikerketa zientifiko eguneratuenak
ditu oinarri.   

Agentziak hainbat irizpen zientifiko eman ditu hilketan zeharreko animalien ongizateari buruz, eta
azkeneko  hau  Europako  Batzordeak  eskatuta  egin  zuen.  Egin  ezazu  animalia  hauen
ebaluazioen  jarraipena: eskortako  hegaztiak, untxiak eta txerriak.

Hilketan zehar animalien ongizateari  zuzenean eragin diezaioketen 40 arrisku identifikatu dira;
horietatik gehienak (40tik 39) sortzearen arrazoiak dira langileen behar besteko gaitasunik eza
eta langileen nekea. 

Arrisku horiek saihesteko eta zuzentzeko neurriak identifikatu ziren. Ebaluazioan agerian geratu zen
egiturarekin  eta  kudeaketarekin  lotutako  neurriak  funtsezkoak  direla  arrisku  horiek
saihesteko,  eta  emaitzen  taulak  egin  ziren  prozesu  bakoitzerako.  Taula  horietan  arriskuak  eta
animalien  ongizatea  erlazionatzen  dira,  eta  animalien  ongizateak  jasan  ditzakeen  ondorioak
arintzeko neurriak proposatzen dira.

Txerrien animalia-ongizatea, horiek hiltzean

EFSAk zientzia-irizpen bat argitaratu du orain dela gutxi txerrien animalia-ongizatearen
inguruan,  horiek hiltzeko prozesuan.  Irizpen hori  Europako Batzordeak eta Animalien
Osasunaren  Mundu  Erakundeak  (OIE)  erabiliko  dute,  hiltzeko  prozesuan  animalien
ongizaterako ikuspegiak lerrokatzeko helburuarekin.

Ongizaterako ebaluatu zituzten hilketa-prozesuak txerriak hiltegira iritsi eta horiek hil artekoak izan
ziren, eta hiru fase nagusitan sailkatu ziren: zorabiatu aurrekoa (helduera, kamiotik deskargatzea,
kargatzea,  manipulatzea  eta  txerriak  lekualdatzea  barne);  zorabiatzea  (murrizketa  barne);  eta
odolustea.  Txerriak  zorabiatzeko  erabiltzen  diren  metodoak  hiru  kategoriatan  sailkatzen  dira:
elektrikoak, kontrolpeko atmosferakoak eta mekanikoak.

Emaitza gisa, hiltzeko prozesuan zehar txerriek sufri ditzaketen ongizateko 12 ondorio identifikatu
ziren: estresa beroagatik, estresa hotzagatik, nekea, luzaroan egarri izatea, luzaroan gose izatea,
mugitzeko  ezintasuna,  mugimenduaren  mugaketa,  atseden  hartzeko  arazoak,  jokabide  sozial
negatiboa, mina, beldurra eta arnasteko zailtasunak.

EFSAk ondorioztatu du prozesuan zehar identifikatutako 30 arriskuetatik 29k arrazoi hauekin zutela
zerikusia:  langileek  behar  besteko  ezagutzak  eta  gaikuntza  ez  izatea  zeregin  horiek
gauzatzeko, nekea eta akidura, edo instalazioak gaizki diseinatuta eta eraikita egotea. Hala
ere,  irizpenak iradokitzen du prebentziozko neurriak ezar daitezkeela arrisku guztietarako; eta,
hortaz, identifikatutako ustiategiaren kudeaketa ezinbestekoa dela prebentzio-lan hori gauzatzeko.

Antzeko irizpenak eman dira jada eskortako hegaztiei eta untxiei buruz. Eta, horrez gain, behiei
buruzko iritzi gehigarri bat ere argitaratuko da aurten.

Txerri-ustiategietako animaliei eutanasia

aplikatzeko gida

IRTAk eta Nekazaritza, Arrantza eta Elikadura Ministerioak gida bat argitaratu dute txerri-
ustiategietako animaliei eutanasia aplikatzeko. Xedea da abeletxeek 1099/2009 (EE) Araudiak,
hiltzeko unean animaliak babesteari buruzkoak, ezartzen dituen irizpideak eta teknikak aplikatzea.
IRTAren aldetik, Animalien Ongizatea programak hartu du parte.

Gida hori txerri-ustiategietako arduradun eta langileentzat da, 76 orrialde ditu eta ongi bereizitako
bi ataletan banatzen da:

 

Gidaren lehenengo zatiaren helburua da abeltzainari laguntzea eutanasia zein animaliari
aplikatu behar zaion erabakitzen, lesio-mailaren, mugitzeko gaitasunaren eta abarren arabera,
bai eta zein erabaki hartu behar duen (zein tratamendu aplikatu, albaitaritza-jarraipena egin,
hiltegira igorri, abeletxean sakrifikatu giza kontsumorako edo, azkenik, eutanasia aplikatu)
erabakitzen ere.

 

Bigarren zatia animalien arabera (esne-txerriak, gizentzeko txerriak edo ugalketarako
txerriak) eutanasia aplikatzeko legezko metodoei eta horiek gauzatzeko moduari buruzkoa da.

Animalien ongizateari buruzko araudiaren
ebaluazioa baserriko animalien artean
(Fitness Check)

Europako  Parlamentuak  eta  Kontseiluak  eskatuta,  Europako  Batzordeak  animalien  ongizateari
buruzko legeria berri bat egiteko beharra eta legeria berri horrek izango lukeen inpaktua aztertzeko
ebaluazio  bat  egin  du.  Legeria  horrek  barne  hartu  beharko  ditu  jarduera  ekonomiko  baten
testuinguruan sartzen diren animalia guztiak (baserriko animaliak), animalien ongizateari buruzko
etiketentzako  araudi-esparrua  eta  garraioan  zehar  animaliak  babesteari  buruzko  arauen
berrikuspena.

Animalien  ongizatea  funtsezkoa  da  Baserritik  Mahaira  estrategiaren  helburuak  betetzeko
beharrezkoa  den  animalia-ekoizpen  jasangarria  lortzeko.  Estrategia  horren  jasangarritasun-
helburuak eta Europako Itun Berdean ezarritakoak kontuan hartuta, Batzordearen asmoa da egungo
araudia ebaluatzea (Fitness Check), animalien ongizaterako benetako beharrizanak zein diren eta
herritarrek zer espero duten aztertuz. Horretarako, ebidentzia zientifiko berria hartuko du aintzat,
eta  irizpide hauek erabiliko:  eraginkortasun orokorra,  efizientzia,  garrantzia,  balio  erantsia  eta
koherentzia.

Fitness  Check-aren bidez  ebaluatuko da,  besteak beste,  ea  egungo araudiak  animalia-ekoizpen

jasangarrirako beharrezkoak diren animalien ongizate-maila altuak lortzeko arau multzo integral bat
eskaintzen  duen,  ea  EBko beste  ekintza  eta  politika  batzuekiko  koherentea  den,  eta  ea  EBko
ekoizleei laguntzen dien mundu-mailako merkatuan lehiakorrak izaten.

Horrez gain, zenbait kontsulta-jarduera egingo dira, Fitness Check-ari buruzko iritziak eta horri egin
ahal  zaizkion ekarpenak biltzeko.  Jarduera horien artean,  kontsulta  egingo zaie  herritarrei  eta
animalien ongizatearekin lotura duten alde interesdun guztiei,  hala nola eskumeneko agintariei,
elikadura-segurtasuneko agentziei, ikertzaile eta aditu independenteei, elikagaien hornidura-kateko
enpresa-erakunde eta erakunde profesionalei eta animalien ongizatean aktiboki esku hartzen duen
beste edozein erakunderi.

Ebaluazioa  egin  ondoren,  DGSANTEk txosten  bat  argitaratuko  du.  Bertan,  egin  diren  ekarpen
guztiak bilduko ditu. Horrez gain, animalien ongizateari buruzko esparru-araudi bat proposatuko du
(2020. urtearen amaierarako egitea aurreikusten da).

Animalien ongizatea kunikulturan:
hazkuntza, nahasmendua eta hilketa

EFSAk hiru zientzia-iritzi argitaratu ditu kunikulturako animalien ongizateari buruz. Iritzi horiek,
gaian adituak diren zenbait pertsonaren ustean oinarrituta, agerian uzten dute beharrezkoa dela
animalia horiek EB osoan duten ongizateari buruzko datuak biltzea. Halaber, EFSAk proposatzen du
ohiko kaiolak zabaltzea eta horien egitura hobetzea, ongizate-estandarrak areagotzeko.

Adituek osasunarekin eta portaerarekin lotutako zenbait alderdi aztertu zituzten animalien ongizatea
ebaluatzeko, besteak beste: mugitzeko mugak, atseden hartzeko arazoak, luzaroan irauten duen
egarria edo gosea, estres termikoa eta azaleko gaitzak.

EBko untxi-hazkuntzaren zatirik handiena bost estatu kide hauetan egiten da: Frantzia, Hungaria,
Italia, Portugal eta Espainia (abeltzaintza-jardunbideak asko aldatzen dira herrialdeen artean, baita
herrialdeen barruan ere).

Aldakortasun hori  ulertzeko, EFSAk ukuiluratze-sistemen sei  adibide erabili  ditu:  ohiko kaiolak,
kaiola aberastuak, hainbat altueratako eskortak, lurreko eskortak, landara erabateko sarbidea edo
sarbide partziala duten sistemak eta ekoizpen ekologikoa.

Hauek dira ondorio nagusiak:

Untxi helduen ongizatea baxuagoa da ohiko kaioletan gainerako bost ostatu-sistemetan baino
(% 66-99ko ziurtasunarekin), batez ere mugimendua mugatzeak dakartzan ondorioengatik.
Titia kendu gabe duten untxien (untxikumeak) ongizatea baxuagoa da kanpoko sistemetan, eta
altuagoa altxatutako eskortetan (% 66-99ko ziurtasuna). Kanpoko sistemetarako sortu diren
kit-ek untxien ongizatean eragiten duten inpakturik handiena estres termikoa da.

Oro har, hazkuntza ekologikoko metodoak onak izaten dira.

Gainerako iritziak animalien nahasmenduari eta hilketari buruzkoak dira, hala haragia ekoizteko

denean nola larrialdiko hilketen kasuan.

Animalien ongizatea: hegaztiak
sakrifikatzeko prozesuaren puntu kritikoak
identifikatzea

EFSAk  neurriak  proposatu  ditu  animalien  ongizateari  begira,  oilategietako  hegaztiak
sakrifikatzeko unean maiztasun handienarekin hautematen diren arriskuak prebenitzeko,
elikagaien ekoizpenean eta gaixotasunen kontrolean.

 

Neurri  horiek  sakrifizio-prozesu  guztia  jorratzen  dute,  heldueratik  eta  hegaztien  deskargatik
animaliaren heriotzara arte.

Hainbat parametro eta egoera identifikatu dira, ongizate-arazoak eragin ditzaketenak: mina, egarria,
gosea  edo  mugimendu  murriztuak.  Halaber,  ahal  denerako  prebentzio-  eta  zuzenketa-neurriak
proposatu dituzte.

Prozesu edo fase bakoitzeko arriskuen laburpena (hemen 2 taula atxiki beharko lirateke,
lehen zutabean beheko testua dutelarik):

 

Arrisku gehienak langileek eragiten dituzte: askotan prestakuntza eta langileen kualifikazioa ez dira
egokiak.

EFSAren gomendioek agerian uzten dute langileen prestakuntzak duen garrantzia ekoizpen-fase
bakoitzean, rol eta erantzukizunen identifikazio argi batekin.

Hegazti-ustiategien araudiaren berrikuntzak

Nekazaritza,  Arrantza  eta  Elikadura  Ministerioa  hegazti-ustiategien  ordenazio-arauak  arautuko
dituen Errege Dekretuaren zirriborroa ari da prestatzen, errutekoak eta haragiarenak barne.
Orain  arte,  soilik  haragi-ustiategiek  zuten  ordenazio-arau  bat  (1084/20059  Errege  Dekretua,
indargabetu egingo zutena), eta errutekoek ez zuten inolako estaldurarik.

Besteak beste, Dekretu horren helburua ustiategi horien eskakizunak animalien ekoizpenaren eta
osasunaren egungo erronketara egokitzea da, biosegurtasunean, ingurumenaren babesean eta
animalien ongizatean zentratuz.

Arauak, ustiategiaren tamainuaren arabere, badintza desberdinak ezarriten ditu.

Ustiategien definizioa tamainaren arabera
Aplikazio-eremua hegazti-ustiategi  guztiek osatzen dute,  hau da,  arrautzenak,  haragiarenak eta
ugaltzekoak,  autokontsumora zuzendutakoak gehitu gabe.  Tamaina txikikoek salbuespen batzuk
dituzte. Guztira, azken horien artean bi ustiategi mota bereiz daitezke:

 

Autokontsumoa: haragi- (gehienez 0,5 ALU, 50 oilasko) eta arrautza-ustiategiak (gehienez
0,3 ALU, 30 oilo), ekoizpena komertzializatzen ez dutenak.

Mikroustiategiak: gehienez 1,5 ALU (300 oilasko, 150 oilo) eduki eta komertzializatzen
dituena.

Ustiategi murriztuak:  bataz besteko errolda 70 ALUkoa da haragi-oilaskoentzat (14.000
oilasko), eta, gehienez, 70 ALUkoa oilo erruleentzat (7.000 oilo).

Oilaskoetan  hazkuntza-sistema  identifikatzeko
derrigortasuna
Arau horrek gehituko duen beste berrikuntzetako bat ustiategi bakoitzean erabiltzen den ekoizpen-
sistema  identifikatzea  izango  da  haragi-oilaskoen  kasuan,  II.  eranskinean  zehazten  den
moduan. Izendapenak honako hauek izango dira:

 

Hazkuntza ekologikoa
Barneko oilategia
Barneko estentsiboa
Landakoa
Landako tradizionala
Erabat aske hazitako landakoa

Baldintza tekniko barriak
 

Ustiategietan  erantzukizuna  duten  pertsona  eta  erakundeei  dagokienez,  haien  funtzioak  modu
argian zehazteaz gain, ustiategiko albaitari bat izatearen beharra gehitzen du.

Ingurumenaren arloan, simaurraren kudeaketa egokia eta igorpenak murrizteko programa



eskatzen ditu. Bestalde, tamaina txikiko ustiategietan izan ezik, gainerakoetan teknika erabilgarri
onenak (TEO) aplikatu beharko dira.

Animalien ongizateari  begira,  araudi propioa ez duten fase eta espeziei  dagokienez,  Europako
Kontseiluaren Gomendioak gehitzen ditu nahitaezko arau moduan.

Bestetik, ustiategi guztiek hegazti-baserriak kudeatzeko sistema integrala izan beharko dute, non
arauak zehaztutako baldintza guztiak betetzen direla egiaztatuko den dokumentalki. Horrez gain,
autokontrolaren  kontzeptua  gehituko  da,  eta  ustiategiko  albaitariak  bisita-plan  bat  bete
beharko du.

 

Joan den irailaren 26an amaitu  zen arauaren aurkako alegazioak  aurkezteko epea;  Ministroen
Kontseiluaren onespenaren aurreko urratsa da hori.

Información de interés:

Sector avícola de puesta – MAPA

Sector avícola de carne – MAPA

Hegazti-ustiategien araudiaren berrikuntzak

Nekazaritza,  Arrantza  eta  Elikadura  Ministerioa  hegazti-ustiategien  ordenazio-arauak  arautuko
dituen Errege Dekretuaren zirriborroa ari da prestatzen, errutekoak eta haragiarenak barne.
Orain  arte,  soilik  haragi-ustiategiek  zuten  ordenazio-arau  bat  (1084/20059  Errege  Dekretua,
indargabetu egingo zutena), eta errutekoek ez zuten inolako estaldurarik.

Besteak beste, Dekretu horren helburua ustiategi horien eskakizunak animalien ekoizpenaren eta
osasunaren egungo erronketara egokitzea da, biosegurtasunean, ingurumenaren babesean eta
animalien ongizatean zentratuz.

Arauak, ustiategiaren tamainuaren arabere, badintza desberdinak ezarriten ditu.

Ustiategien definizioa tamainaren arabera
Aplikazio-eremua hegazti-ustiategi  guztiek osatzen dute,  hau da,  arrautzenak,  haragiarenak eta
ugaltzekoak,  autokontsumora zuzendutakoak gehitu gabe.  Tamaina txikikoek salbuespen batzuk
dituzte. Guztira, azken horien artean bi ustiategi mota bereiz daitezke:

Autokontsumoa: haragi- (gehienez 0,5 ALU, 50 oilasko) eta arrautza-ustiategiak (gehienez
0,3 ALU, 30 oilo), ekoizpena komertzializatzen ez dutenak.

Mikroustiategiak: gehienez 1,5 ALU (300 oilasko, 150 oilo) eduki eta komertzializatzen
dituena.

Ustiategi murriztuak:  bataz besteko errolda 70 ALUkoa da haragi-oilaskoentzat (14.000
oilasko), eta, gehienez, 70 ALUkoa oilo erruleentzat (7.000 oilo).

Oilaskoetan  hazkuntza-sistema  identifikatzeko
derrigortasuna
Arau horrek gehituko duen beste berrikuntzetako bat ustiategi bakoitzean erabiltzen den ekoizpen-
sistema  identifikatzea  izango  da  haragi-oilaskoen  kasuan,  II.  eranskinean  zehazten  den
moduan. Izendapenak honako hauek izango dira:

 

Hazkuntza ekologikoa
Barneko oilategia
Barneko estentsiboa
Landakoa
Landako tradizionala
Erabat aske hazitako landakoa

Baldintza tekniko barriak
 

Ustiategietan  erantzukizuna  duten  pertsona  eta  erakundeei  dagokienez,  haien  funtzioak  modu
argian zehazteaz gain, ustiategiko albaitari bat izatearen beharra gehitzen du.

Ingurumenaren arloan, simaurraren kudeaketa egokia eta igorpenak murrizteko programa
eskatzen ditu. Bestalde, tamaina txikiko ustiategietan izan ezik, gainerakoetan teknika erabilgarri
onenak (TEO) aplikatu beharko dira.

Animalien ongizateari  begira,  araudi propioa ez duten fase eta espeziei  dagokienez,  Europako
Kontseiluaren Gomendioak gehitzen ditu nahitaezko arau moduan.

Bestetik, ustiategi guztiek hegazti-baserriak kudeatzeko sistema integrala izan beharko dute, non
arauak zehaztutako baldintza guztiak betetzen direla egiaztatuko den dokumentalki. Horrez gain,
autokontrolaren  kontzeptua  gehituko  da,  eta  ustiategiko  albaitariak  bisita-plan  bat  bete
beharko du.

 

Joan den irailaren 26an amaitu  zen arauaren aurkako alegazioak  aurkezteko epea;  Ministroen
Kontseiluaren onespenaren aurreko urratsa da hori.

Información de interés:



Hegazti erruleak – MAPA

Haragiko hegaztiak– MAPA

Abere-ongizatearen etiketatze posiblea

Gaur egun, egiaztapeneko borondatezko erregimen batzuk egon arren, pertsona kontsumitzaileek
ezin  dute  bereizi  haragi  edo  esnekien  ekoizpenean  abere-ongizate  arauaren  mail
desberdinak  bete  badira.

2016. urteko “Animalien ongizateranzko europarren jarrera” Eurobarometroaren arabera, populazio
europarra animalien ongizateagatik gehiago ordaintzeko prest egongo litzateke.

 

Zentzu  honetan,  Parlamentuko  Galdera  Europako  Batzordera  eraman  da:   haragi  edo  esne
produktuetarako etiketatze sistema  berezi bat sartzeko asmorik du Europear Batzordeak?

 

Parlamentuko Galderarako Sarbidea

 

Europako Batzordearen Erantzuna

 

Osasun eta  Elikadura-Segurtasuneko Komisarioak baieztatzen du, 2012an Batzordeak Estrategia
bat hartu zuela animalien ongizatearen gainean, 2018an bukatu zena.

 

Orain  aipaturiko  Estrategiaren  ebaluazioa  egiten  ari  dira.  Estrategiaren  helburuetako  bat
«informazio egokia kontsumitzaileei eta publikoari ematea» zen. Ebaluazioaren emaitzen arabera,
eremu honetan neurri berriak hartzea beharrezkoa bada pentsatuko da.

 

Bitartean,  Batzordeak  abere-ongizatearen  etiketatze  sistema  desberdinak  aztertzen
jarraitzen  du.

 

Europear Batzordearen erantzuna

https://www.mapa.gob.es/es/ganaderia/temas/produccion-y-mercados-ganaderos/sectores-ganaderos/avicola-de-puesta/
https://www.mapa.gob.es/es/ganaderia/temas/produccion-y-mercados-ganaderos/sectores-ganaderos/avicola-de-carne/
https://abeltzaintza.elika.eus/aragoin-albaitari-laguntzailearen-figura-arautu-dute/
file:///C:/Users/Usuario/AppData/Local/Temp/ebs_442_fact_es_es.pdf
http://www.europarl.europa.eu/doceo/document/E-8-2019-001407_ES.html
https://eur-lex.europa.eu/legal-content/ES/TXT/?uri=LEGISSUM%3A3004_1
https://eur-lex.europa.eu/legal-content/ES/TXT/?uri=LEGISSUM%3A3004_1
http://www.europarl.europa.eu/doceo/document/E-8-2019-001407-ASW_ES.html

